
Drejtuar:

Kuvendit té Republikés sé Shqipérisé

Ministrisé sé Arsimit

Agjencisé pér Media dhe Informim

Agjencisé Kombétare té Shogérisé sé Informacionit
Autoritetit té Mediave Audiovizive (AMA)

Me kété peticion, ne, njé grup studiuesish, intelektualésh, studentésh e qytetarésh té tjeré,
shumé té shgetésuar pér cilésiné e mediave audiovizive dhe respektimin e informacionit
shkencor, déshirojmé t’ju drejtohemi me njé kérkesé té€ réndésishme dhe urgjente.

Niveli i ulét i informacionit shkencor né njé pjesé té mediave tona, promovimi i dijeve
amatoreske, i njé etimologjie vulgare dhe sharlatanizmi kané krijuar njé situaté alarmante.
Disa studio televizive jané kthyer né platforma pér individé té papérgatitur nga ana
shkencore, té cilét promovojné idené se shqipja éshté gjuha mé e lashté né boté dhe néna e té
gjitha gjuhéve, se té gjitha gjuhét e botés shpjegohen me ané té shqipes, se ajo éshté gjuhé e
natyrés, se kjo gjuhé nis me fillesat e njerézimit etj. Formulime té tilla nuk kané asgjé
shkencore dhe, si té tilla, kultivojné psikoza té sémura e té rrezikshme né opinionin publik.

Institucioni gé ka pér detyré té ruajé publikun nga informacione té gabuara, té démshme e
té rrezikshme éshté AMA. Ky institucion i ka té pérfshira né statutin e vet kété detyré dhe
kété pérgjegjési né pikén “Parimet themelore pér veprimtariné e transmetimeve audiovizive”,
pérmes “garantimit té sé drejtés sé informimit” dhe “respektimit té standardit letrar té gjuhés
shqipe”.

A mund té lejohet pérbaltja e figurave me kontribut té shquar né fushén e albanologjisé, si
ajo e Prof. Egqrem Cabejt, té njohur ndérkombétarisht nga shkenca albanologjike? Krijohet
pérshtypja se mediat dhe disa prej personave té ftuar prej tyre duan té krijojné njé “shkencé”
shqiptare, gé i kundérvihet asaj botérore, cka na bén gesharaké né sy té botés. Né disa
emisione televizive sulmohet me njé gjuhé antishkencore, gjithcka qé éshté arritur pér njé
kohé shumé té gjaté nga studimet albanologjike dhe, késhtu, padija po rreh té mbizotérojé
mbi dijen.

Agresivitetin e disa individéve, té ciléve u mungon c¢do lloj ekspertize e profesionalizmi né
fushén e gjuhésisé, por gé pretendojné se kané monopolin e sé vértetés, e tolerojné dhe e
ushgejné drejtues emisionesh televizivé gé i popullarizojné jo vetém duke i ftuar vazhdimisht
né studiot e tyre, por edhe duke i pérkrahur né ideté e tyre halucginante. Ky agresivitet ka
sjellé stepjen e pérfagésuesve té mendimit té njémendté shkencor né vendin toné, pasi ndaj
kétyre té fundit nuk kursehen shpifje, sharje e deri kércénime. Studimi i vjetérsisé sé gjuhés
shqipe nuk mund t’u lihet pseudoalbanologéve, etimologéve t€ improvizuar, piképamjet e t&
ciléve s’do té pranoheshin nga asnjé forum shkencor brenda e jashté Shqipériseé.

Liri e medias nuk do té thoté mungesé pérgjegjésie né media. Duke u béré jehoné gjithfaré
“zbulimesh” lidhur me vjetérsiné e shqipes, disa kanale televizivé kané ngjallur njé histeri
nacionalizmi qé u siguron “zbuluesve” mijéra pélqime né portalet e tyre. Né fakt, shkenca
nuk krijon dot turmé ndjekésish, pérvec se né regjime totalitaré, kur pérdoret pér propagandé.
Dhe shkencétarét, né kérkimet e tyre shkencore e né ballafagimet mes tyre, nuk pérdorin
gjuhé agresive e fyese, por argumente shkencoré.



Kjo gjendje, pra sulmi i pseudoshkencés ndaj shkencés sé vérteté, duhet konsideruar njé
céshtje kombétare shumé serioze, dhe njé problem gé u shtohet problemeve té tjera me té
cilét ndeshet vendi yné; ajo krijon e shton mosmarréveshje e dasi krejt té panevojshme e
démprurése mes bashkatdhetarésh.

Njé tjetér detyrim i AMA-s, i pércaktuar né statutin e kétij autoriteti, &shté moslejimi i
konflikteve ndéretnike né emisionet televizive. Ky detyrim duket se nuk zbatohet si duhet kur
lejohen té paragiten si té vérteta té dhéna historike gé nuk kané asnjé bazé lidhur me
prejardhjen e shqiptaréve e té fginjéve tané, sic ndodh kur vendeve té tjeré u mohohen kombi,
historia, gjuha.

As standardi letrar i shgipes nuk respektohet né mediat tona. Natyrisht, ky detyrim duhet
té jeté pér drejtuesit e emisioneve, pér folésit e lajmeve, pér njoftime me karakter zyrtar dhe
jo pér letérsiné artistike, jo pér kéngét, jo pér té ftuarit.

Pér t’1 véné fre késaj gjendjeje shgetésuese, sugjerojme:

(@) Té merren masat e duhura gé¢ AMA té kryejé detyrén e saj pér kontrollin e cilésisé sé
emisioneve né mediat tona;

(b) Burimet dhe studimet shkencore té identifikohen e té prezantohen né ményré té garté
né té gjitha raportimet shkencore;

(c) Né emisionet televizive té flitet me njé gjuhé té kuptueshme pér té shpjeguar
terminologjiné shkencore pér audiencén e gjeré;

(¢) Ministria e Arsimit t€ mos lejojé mésimdhénésit t’u mésojné nxénésve e studentéve
teori té pamiratuara nga shkenca;

(d) Qeveria, e sé pari ministria e Arsimit, t& keté njé agjendé pér ngritjen e nivelit kulturor
té qytetaréve, gé kéta té mos bien pre e gjithfaré teorish antishkencore.

